
ԵՊՀ Ֆարմացիայի ինստիտուտի 2022-2023 ուս. տարվա  

գիտական խորհրդի նիստի 

 

 

ք.Երևան                                                                                                  14 հոկտեմբերի 2022թ. 

 

 

Ներկա էին` գիտխորհրդի 24 անդամներից 18–ը (ներկայաթերթիկը կցված է): 

Նախագահ`             ք.գ.թ., դոցենտ Ս. Վարդապետյան 

Գիտական քարտուղար` ք.գ.թ., դոցենտ  Ա. Դադայան   

 

 

ՕՐԱԿԱՐԳՈՒՄ` 

 

1. Ֆարմացիայի ինստիտուտի բակալավրական և մագիստրոսական նոր կրթական 

ծրագրերի քննարկման հարցը։  Զեկուցողներ՝ Ս․ Վարդապետյան և Ա. 

Հովհաննիսյան 

2. Ֆարմացիայի ինստիտուտի շրջանավարտների մագիստրոսական թեզերի 

թեմաների և ղեկավարների հաստատման հարցը։ Զեկուցող՝ Ա․ Դադայան 

3. Ընթացիկ հարցեր 

 Ֆարմացիայի ինստիտուտի գիտական խորհրդի Որակի ապահովման 

մշտական հանձնաժողովի կազմի վերահաստատման հարցը։ 

 

 

ՔՆՆԱՐԿԵՑԻՆ ԵՎ ՈՐՈՇԵՑԻՆ` 

 

1. Ֆարմացիայի ինստիտուտի բակալավրական և մագիստրոսական նոր կրթական 

ծրագրերի քննարկման հարցը։ 

Լսեցին՝  Ֆարմացիայի ինստիտուտի տնօրենի պաշտոնակատար, Ս. 

Վարդապետյանին, ով գիտխորհրդի անդամներին մանրամասն ներկայացրեց որ 

Ֆարմացիայի ինստիտուտի կողմից կազմվել են նոր բակալավրիկան՝ «Դեղերի 



փորձաքննություն և կառավարում» և մագիստրոսական ծրագրերի հայտեր՝ 

«Հանրային առողջապահություն (Առողջապահության կառավարում և 

կազմակերպում)» մասնագիտացումներով։ Ս.Վարդապետյանը և 

Ֆարմտեխնոլոգիայի և ՖԷԿ-ի ամբիոնի վարիչ Ա․ Հովհաննիսյանը մանրամասն 

ներկայացրեցին նշված ծրագրերի հայտերի բովանդակությունը։ Նրանք նշեցին 

այդ ծրագրերի կարևորությունը՝ դեղարդյունաբերության և հանարային 

առողջապահության ոլորտում միջազգային չափորոշիչներին համապատասխան 

բարձր որակավորում ունեցող մասնագետների պատրաստման գործընթացում։ 

Ելույթ ունեցան նաև գիտխորհրդի անդամներ Ա․ Սահակյանը, Հ․ Սիմոնյանը,  

Ա․ Մկրտչյանը, ուսանողներ՝ Ռուբեն Իսրայելյանը, Սոնա Եգորյանը, ովքեր կողմ 

արտահայտվեցին նոր բակալավրիական և մագիստրոսական ծրագրեր բացելուն։ 

Ելույթ ունեցողներն առաջարկեցին հաստատել նոր ծրագրերի հայտերը։ 

Որոշեցին՝  (միաձայն) հաստատել․ 

1. Հաստատել նոր բակալավրիական և մագիստրոսական ծրագրերի հայտերը՝ 

«Դեղերի փորձաքննություն և կառավարում» և «Հանրային առողջապահություն 

(Առողջապահության կառավարում և կազմակերպում)» 

մասնագիտացումներով: 

2. Սույն որոշումը ներկայացնել ԵՊՀ Որակի ապահովման կենտրոն։ 

2. Ֆարմացիայի ինստիտուտի շրջանավարտների մագիստրոսական թեզերի 

թեմաների և ղեկավարների հաստատման հարցը։  

Լսեցին՝ Ֆարմացիայի ինստիտուտի մագիստրոսական աշխատանքները վերահսկող 

հանձնաժողովի նախագահ, Ֆարմտեխնոլոգիայի և ՖԷԿ-ի ամբիոնի դոցենտ 

ք.գ.թ. Անի Դադայանին, ով հաղորդեց, որ ինչպես նախորդ տարի, այս 

ուսումնական տարում ևս մագիստրոսական թեզերի թեմաները և գիտական 

ղեկավարները պետք է հաստատվեն գիտական խորհրդի կողմից։ Այդ 

նպատակով հանձնաժողովը հավաքագրել է ինստիտուտի 3 ամբիոններում 

իրականացվող մագիստրոսական թեզերի վերնագրերը և ղեկավարների 

ցուցակը։ Ելույթ ունեցան նաև Ֆարմտեխնոլոգիայի և ՖԷԿ-ի ամբիոնի վարիչ Ա. 

Հովհաննիսյանը, Ֆարմքիմիայի ամբիոնի վարիչ Հ. Սիմոնյանը, ովքեր նշեցին, որ 

թեզերի կատարման աշխանքներն ընթանում են ըստ ժամանակացույցի, 

թեմաները քննարկվել և հաստատվել են ամբիոններում։  



Որոշեցին՝ (միաձայն) հաստատել Ֆարմացիայի ինստիտուտի շրջանավարտների 

մագիստրոսական թեզերի թեմաների և ղեկավարների ներկայացված ցանկը։ 

 

3. Ընթացիկ հարցեր 

 Ֆարմացիայի ինստիտուտի գիտական խորհրդի Որակի ապահովման 

մշտական հանձնաժողովի կազմի վերահաստատման հարցը։ 

Լսեցին՝ Ֆարմացիայի ինստիտուտի գիտական խորհրդի քարտուղար Ա. 

Դադայանին, ով հաղորդեց, որ անհրաժեշտ է վերահաստատել ինստիտուտի 

գիտական խորհրդին կից գործող Որակի ապահովման մշտական 

հանձնաժողովի կազմը՝ Կենսաբժշկագիտության ամբիոնի վարիչի 

փոփոխության և ուսանող անդամի ուսումն ավարտելու պատճառով։  

Ա․ Դադայանը ներկայացրեց հանձնաժողովի նախկին կազմը․   

Նախագահ՝ Անահիտ Հովհաննիսյան Ֆարմտեխնոլոգիայի և ՖԷԿ-ի ամբիոնի 

վարիչ,կ.գ.թ. դոցենտ,  

Անդամներ՝   

1. Սամվել Վարդապետյան ինստիտուտի տնօրենի պաշտոնակատար 

2. Արմեն Մանուկյան, Կենսաբժշկագիտության ամբիոնի վարիչ, բ.գ.դ. 

3. Հայարփի Սիմոնյան, ք.գ.թ., դոցենտ Ֆարմքիմիայի և ֆարմակագնոզիայի 

ամբիոնի վարիչ, 

4. Էմմա Մարկոսյան, մագիստրատուրայի ուսանողուհի 

Ա. Դադայանն առաջարկեց հանձնաժողովի կազմում Արմեն Մանուկյանի 

փոխարեն ընդգրկել Կենսաբժշկագիտության ամբիոնի նորանշանակ վարիչ 

Խաչիկ Հակոբյանին, իսկ Էմմա Մարկոսյանի փոխարեն Մարիամ Զաքարյանին։ 

Ելույթ ունեցան նաև գիտխորհրդի անդամներ Ա.Մկրտչյանը, Ա. Գեոլչանյանը և 

ուսանողներ, ովքեր կողմ արտահայտվեցին նշված անձանց թեկնածություններին։ 

Որոշեցին՝ (միաձայն) հաստատել Ֆարմացիայի ինստիտուտի գիտական խորհրդի 

Որակի ապահովման մշտական հանձնաժողովի հետևյլա կազմը․  

Նախագահ՝ Անահիտ Հովհաննիսյան Ֆարմտեխնոլոգիայի և ՖԷԿ-ի ամբիոնի 

վարիչ,կ.գ.թ. դոցենտ,  

Անդամներ՝   

1. Սամվել Վարդապետյան ինստիտուտի տնօրենի պաշտոնակատար 



2. Արմեն Մանուկյան, Կենսաբժշկագիտության ամբիոնի վարիչ, բ.գ.դ. 

3. Հայարփի Սիմոնյան, ք.գ.թ., դոցենտ Ֆարմքիմիայի և ֆարմակագնոզիայի 

ամբիոնի վարիչ, 

4. Մարիամ Զաքայան, բակալավրի 3-րդ կուրսի ուսանողուհի։ 

 

 

 

 

 

Գիտական խորհրդի նախագահ`  

ք.գ.թ., դոցենտ       Ս. Վարդապետյան 

  

 

 

        

Գիտական խորհրդի քարտուղար`  

ք.գ.թ. , դոցենտ                                                       Ա. Դադայան 


